
Макалада Кыргызстанда Кеңеш доорунун баштапкы 

жылдарындагы улуттук мамлекеттүүлүктү түптөөгө 

өзгөчө салым кошкон алгачкы кыргыз саясий элитасынын 

жана интеллигенциясынын өмүр таржымалдары, 

ишмердүүлүктөрүнүн айрым жактары изилдөөгө алынган. 

Алардын арасында кадимки Ж. Абдрахманов, А. Орозбеков, Э. 

Арабаев, К.Тыныстанов, Б. Данияровдун ишмердүүлүктөрүнө 

итарыхый, саясий сереп салынды. Жыйынтыгында алардын 

мамлекеттик курулуштун баардык чөйрөлөрүнө салым 

кошкондуктары көрсөтүлдү жана тагдырларындагы айрым 

белгисиз жагдайларды ачып берүүгө аракеттер жасалды. 

Жаңыдан түптөлүп жаткан кыргыз мамлекетинин гана эмес 

жалпы союздун тарыхында бул учурлар эң татаал жана оор 

мезгилдер болгон. Бул жооптуу жогорку мамлекеттик 

кызматта турган мезгилинде жогоруда аты аталган 

инсандар кыргыз элинин улуттук мамлекеттүүлүгүнүн 

калыптанышына жана бекемделишине, эл чарбасынын жана 

маданиятынын өнүгүшүнө зор салым кошуу менен кадр жана 

тил саясатына да абдан көңүл бурган жана өмүрүн арнаган. 

Негизги сөздөр: кыргыз, саясий ишмерлер, интеллиген-

ция, агартуучулар, улуттук мамлекеттүүлүк, мамлекеттик 

курулуш, салым, пайдубал, алгачкы кадамдар. 

В статье исследуются некоторые аспекты жизнедея-

тельности первой кыргызской политической элиты и 

интеллигенции в Кыргызстане, которые внесли вклад в 

становлении советского национального государства. Среди 

них сделаны обзоры деятельности Ж.Абдрахманова, 

А.Орозбекова, Э.Арабаева, К.Тыныстанова, Б.Даниярова. В 

результате было показано их вклады во всех сферах 

государственного строительства, и были предприняты 

попытки раскрыть некоторые неизвестные стороны их 

судеб. В истории не только зарождающегося кыргызского 

государства, но и Союза в целом это были самые сложные и 

тяжелые времена. За время пребывания на этом 

ответственном высоком государственном посту вышепере-

численные личности уделяли большое внимание кадровой и 

языковой политике, внеся большой вклад в становление и 

укрепление национальной государственности, развитие 

народного хозяйства и культуры кыргызского народа, они 

внесли огромный труд. 

Ключевые слова: кыргыз, деятели, интеллигенция, про-

светители, национальное государственность, государствен-

ное устройство, вклад, фундамент, первые шаги. 

The article examines some aspects of the life of the first Kyrgyz 

political elite and intelligentsia in Kyrgyzstan, who contributed to 

the formation of the Soviet national state. Among them are reviews 

of the activities of Zh.Abdrakhmanov, A.Orozbekov, E.Arabaev, K. 

Tynystanov, B. Daniyarov. As a result, their contributions to all 

aspects of state-building were shown, and attempts were made to 

reveal some aspects of their fate.In the history of not only the nas-

cent Kyrgyz state, but also the Union as a whole, these were the 

most difficult and difficult times. During their tenure in this 

responsible high state post, all of these individuals paid great 

attention to personnel and language policy, making a great 

contribution to the formation and strengthening of national 

statehood, the development of the national economy and culture of 

the Kyrgyz people, they made a huge work. 

 Key words: Kyrgyz, figures, intellectuals, educators, 

national statehood, state structure, contribution, foundation, first 

steps. 

Мамлекетттүүлүктүн советтик моделин орно-

туунун шарттарында улуттук мамлекеттерди түптөө 

Түркстандагы ар кайсы административдик аймактар-

га караган калкттары үчүн аябай оорго турган. Анын 

ичинде кыргыз жергесинде социализмдин маңызын 

түшүнгөн, мамлекеттик кызматтарда мурда кийин 

иштеген тажрыйбасы бар, илим билимдүү кадрлар 

аба менен суудай зарыл болгон. Аталган жагдай 

улуттук мамлекеттүүлүккө кадам таштаган 

түркстандык калктардын арасында бирдей эмес эле. 

Бул жагдайды биринчи кезекте падышачылык 

доордогу билим берүү системасынын 

жыйынтыктары менен байланышта кароо керек. 

Анткени орус-тузем мектептеринин бүтүрүүчүлөрү 

жаңыдан түзүлө баштаган кыргыз советтик улуттук 

мамлекеттүүлүктүн башатында турушкан жана 

улуттук интеллигенцинын алгачкы тобун түзгөндүгү 

маалым. Алардын катарында баштапкы билимдерди 

жергиликтүү мусулмандык билим берүү 

мекемелеринен алып, сабаттуулугун жойгон инсан-

дар да болушкан. ХIX к. аягы ХХ к. башында Түрк-

стан крайындагы билим берүү майданында орусия-

лык, салттык мусулмандык жана жаңы усулдук мек-

тептердин арасында курч атаандаштык жүргөндүгүн 

байкоого болот. Падыша өкмөтүнүн колониялык сая-

сатындагы орусташтыруу прицибинин билим берүү 

саясатында чагылышына жооп катары салттык 

мусулмандык жана жаңы усул мектептери ургалдуу 

өнүгө баштаган. Мындай шартта крайлык бийлик 

ээлери жана агартуучулары жаңы усул мектептерин 

колдоого алынуусунан аябай чочулашып, ага 

караганда салттык мусулмандык билим берүүнүн эл 

арасында таралышын оң көрүшкөн [1, 141-б.]. 

Анткени мусулмандык кадимки мектептерге 

караганда жадиддик мектептер бир топ 

прогрессивдүү болгон жана калк ичинде колдоого 

алынган. Тилеке каршы орус-туземдик же болбосо 

жадиддик мектептер шаар жерлеринде жай-

гашкандыктан тоолуу аймактардын көчмөн калкта-

рына, анын ичинде кыргыздардын калың катмарына 

жеткиликтүү эмес болгон. Ага карабастан айрым 

кыргыз агартуучулары анын таасиринде болушкан-

дыгы маалым. Ушундай атаандаштыктын шартта-

рында жүргүзүлгөн падышачылыктын билим берүү 

саясатынын жыйынтыктары советтик улуттук 

мамлекеттүүлүктү куруунун алгачкы жылдарында өз 

жемишин берген. Башталгыч мектептин бүтүрүшкөн 

жергиликтүү айрым тургундар Казань, Уфа жана 

башка шаарларда жогорку билим алышкан. Тилекке 

каршы алардын саны башка элдерге караганда 

кыргыз калкында өтө аз болгон. Мындан улам 

кыргыз саясий ишмелеринин басымдуу көпчүлүгү 

кат сабатын айылдык молдолордон, кээ бирлери 

орус-тузем мектептеринен жоюшкан инсандар 

болушкан. Ага карабастан алар ошол доордун эң 

билимдүү адамдары эле. Андыктан бул 

изилдөөбүздө улуттук мамлекеттүүлүккө умтулууга, 

анын түптөлүшүнө, кыргыз элинин өз алдынча 

мамлекетүүлүгүнүн пайдубалын бекемдөөгө өзгөчө 

салымын кошкон чыгаан инсандарыбыздын кайдан 

окуп, кандай билим алгандыктары жана ишмердүү-

лүктөрүнүн айрым жагдайларына токтолууну туура 

көрдүк. Алгачкы кыргыз саясий ишмерлеринин ката-

рында Кыргыз АССРинин Эл Комиссарлар Совети-

нинин биринчи төргасы Ж. Абдрахманов турган. Ал 

1912-1915-жылдарда Сазановка кыштагында орус-

тузем мектебин окуп бүтүрүп, Каракол шаардык жо-

горку-башталгыч окуу жайында билим алып жаткан 

учурда учурда 1916-жылга көтөрүлүш башталып кет-

кендиктен, эл менен биргеликте Кытайга качууга ар-

гасыз болгон. Ал жактан кайтып келгенден кийин 

1919-жылы Верныйдагы командирлик курстан, 

андан кийин Ташкенттеги аскердик жогорку 

мектептен окугандыгы тууралуу маалыматтар бар. 

Атайын мамлекеттик башкаруу жаатында билимге ээ 

болбосо да дээринде бар Ж.Абдрахманов 26 ашында 

кыргыз өкмөтүнүн башына келген. Жаңыдан 

түптөлүп жаткан кыргыз мамлекетинин гана эмес 

жалпы союздун тарыхында бул учурлар эң татаал 

жана оор мезгилдер болгон. Бул жооптуу жогорку 

мамлекеттик кызматта турган мезгилинде Жусуп 

Абдрахманов кыргыз элинин улуттук 

мамлекеттүүлүгүнүн калыптанышына жана 

бекемделишине, эл чарбасынын жана маданиятынын 

өнүгүшүнө зор салым кошуу менен кадр жана тил 

саясатына да абдан көп көңүл бурган. Мамлекеттин 

турмушундагы маанилүү маселелерди «Күндөлү-

гүндө» бир нече ирет белгилеген. Тагдырдын жазмы-

шы Ж.Абдрхманов Ташкентте, Верныйда, Орусия-

нын Самара, Оренбург шаарларында иштеген. Жусуп 

Абдрахманов сабаттуу инсан катары мамлекеттик 

башкаруучулук сапаттары менен бирге чыгармачы-

лыкка жөндөмдүү инсан болгон. Ал мамлекеттик 

жана саясий ишмер болуу менен бирге тарых 

илимине да белгилүү салым кошуп кеткендигин 

белгилей кетүү абзел. 1926-жылы Кыргыз 

Автономиялык республикасынын жетекчилигинин 

кыргыздардын көтөрүлүшүнүн 10 жылдыгын 

белгилөө боюнча токтому чыккан. Аны ишке 

ашыруунун алкагында ошол кездеги Эл комиссарлар 

кеңешинин төрагасы Жусуп Абдрахманов 1916-

жылдагы көтөрүлүш орус падышачылыгынын 

баскынчылык саясатына каршы, социалдык-

экономикалык теңсиздиктен улам келип чыккандыгы 

боюнча баяндама жасаган. Оторчул доордун оош 

кыйыштуу учурларын жазууда Жусуп Абдрахманов 

бир топ изилдөөлөр жана маалыматтар менен 

тааныш болгондугун көрүүгө болот. Зарыл 

маалыматтарды ыраатуу колдонуп, негиздүү чечме-

лей алуусу анын бир гана мамлекеттик ишмер эмес 

дасыккан изилдөөчү экендигинен да кабар берип ту-

рат. Соңку мезгилдеги изилдөөлөрүнүн биринде про-

фессор Д.Сапаралиев өз макаласында айрым изил-

дөөлөрдө айтыла келген Ж.Абдрахмановдун 

дипломаттык ишмердүүлүгү боюнча маалыматтарды 

ачыктап, аталган инсандын жаңыдан калыптанып ке-

ле жаткан советтик дипломатиялык кызматтын 

алгачкы арымдарына да өз салымын кошкондугуна 

токтолгон. Аталган макалада автор 

Ж.Абдрахмановдун элчилик сапарда болгондугун 

«Персияга (Иран) Хоросан (Мешхед) шаарында 

жайгашкан россиялык башкы консулдугу аркылуу 

Түркстан-Иран элчилик иштерди тескеш үчүн 1925-

жылдын 30-майынан 1- августка чейин Мешхед 

шаарына, Бажгир жолу менен барып, кайра 

Ташкентке, Гаудри бекетинен өтүп келгендиги жө-

нүндө, анын чет мамлекеттерге баруучу паспортун-

дагы белгилер кабарлайт», [2] - деп тастыктаган. 

Ушундай мыкты сапаттарга жана жөндөмдөргө ээ Ж. 

Абдрахманов репрессиянын жазыксыз курман-

дыгына айланган. Бул учурда ал болгону 37 жашта 

болгон.  

Анын белгилүү замандаштарынын арасында Кыр-

гыз мамлекетин түптөөчүлөрүнүн бири Абдыкадыр 

Орозбеков болгондугу маалым. Ал саясий аренага 

1925-ж. 27-мартынан 30-мартка чейин өткөрүлгөн 

Биринчи Бүткүл кыргыз уюштуруу курултайында 

чыккандыгы белгилүү. Ушул жыйында А.Орозбеков 

автономиялык республиканын Борбордук Аткаруу 

комитетинин жана анын Президиумунун 

төрагалыгына шайланган. Анын бийликке келишине 

бир тарабында Абдыкерим Сыдыков, Ишенаалы 

Арабаев, Жусуп Абдрахмановдор турган, экинчи 

тарабында Р. Худайкулов, Дуйшеналы Бабаханов, 

Жайнак Саадаевдер болушкан топтордун кайрадан 

бийлик үчүн күрөшүү өбөлгө түзгөндүгү менен анын 

билими жана жердиги да роль ойнгондугун танууга 

болбойт. Анткени ошол учурдагы саясий элитанын 

арасында сабаттуулугун өз алдынча жойгон бир гана 

А.Орозбеков болгон. Мындан кабары бар ошол 

мезгилдеги облустук партиялык комитеттин катчысы 

М. Каменский (Эйдис) «билимсиз адамды башкаруу 

оңой болот», [3, 196-б.] - деген ой менен 

Орозбековду тандагандыгы маалым. Анын 

сабаттуулугу боюнча жагдайы «Отузчулардын каты» 

боюнча териштирүү ишинде да «Кыргызча сабаты 

аз, орусча таптакыр сабатсыз», - деп белгиленген. 

Анын сабаттуулугу тууралуу маселеге анын саясат-

тагы үзөнгүлөшү Жусуп Абдрахманов да кайрылып: 

«…Орозбеков облаткомдун төрагасы, төмөнкүлөр-

дөн чыккан чала сабаттуу адам, болуштуктан 

сунушталган. Партиялык жактан даярдыгы жок, аны 

өзү деле танбайт. Негизинен областтык даражадагы 

кеңештик жетекчилик кызматка даярдыгыжок», [4, 

198-199-бб.] - деп ырастаган. Андан ары ал: «Ошон-

дуктан Кара-кыргыз обкомун борбордон келген, 

азыркыга караганда аң-сезими кенен бир катар адис-

тер менен бекемдөө керек» [4, 200-б.], - деп оюн ула-

ган. Абдыкадыр Орозбеков Жусуп Абдрахманов бел-

гилегендей өз колу менен толтурулган кадрларды 

учетко алуу баракчасында билими тууралуу маалы-

матта өз сабатын өзү жойгондугун «самоучка» (өзү 

үйрөнгөн - А.Э.) деп белгилеп, Өзбекстандын Таш-

кент шаарындагы КП БКнын Орто Азия бюросунун 

алдындагы советтик-партиялык курулуш боюнча 3 

айлык курсту 1927-жылы аяктагандыгын көрсөткөн. 

Өзү мамлекеттин биринчи адамы болуп турса да ал 

өзүнүн билими тууралуу маалыматты жашырбаган 

жана айтылган сындарды туура кабыл алган. 

Мындан улам ал кыргыз жаштарынын билим алуусу 

үчүн болгон күч аракеттерин жумшап, түштүк 

аймактарындагы педагогикалык кадрларды 

даярдоочу техникумдардын иш алып баруусуна 

көңүл бурган. Анткени калк арасындагы 

сабаттуулукту жоюу үчүн биринчи кезекте 

мугалимдерди даярдоо зарыл болгон. Мындан улам 

совет бийлигинин алгачкы жылдарында мугалим-

дерди даярдоо Орто Азияда, анын ичинде Кыргыз-

станда кыска мөөнөттөгү курстарда колго алына 

баштаган. Башаты педагогикалык курстардан башта-

лып бир жылдык мөөнөттөгү педагогикалык техни-

кумга айланган. Оштогу алгачкы окуу жай 1926- жы-

лы областык билим берүү бөлүмүнүн чечими менен 

3 жылдык мөөнөттөгү педагогикалык техникумга ай-

ланган. Бюджеттин тартыштыгынан 1926-жылдын 

январына чейин вакуф тарабынан каржыланып тур-

ган. 1-январдан тартып Ош - Жалал-Абад 

педагогикалык техникуму болуп атала баштаган. 

Жалал-Абад жана Ош кантондорунун биригүүсү 

менен Ош педагогикалык техникуму 1926-1927- окуу 

жылынын аягында Жалал-Абад шаарына 

көчүрүлгөн. Окуу жай айыл кыштактар үчүн 

мугалимдерди гана даярдабастан алгачкы кыргыз 

интеллигенттерин даярдаган десек болот. 

Бүтүрүүчүлөрдүн көбү советтик-партиялык жана 

комсомолдук кызматтарга тартылышкан. Белгилей 

кетүүчү кызыктуу факт аталган техникумдун 4-бүтү-

рүүчүлөрүнүн катарында белгилүү советтик-партия-

лык ишмер, КАССРдын БАКнын төрагасы Абдыка-

дыр Орозбековдун ардактуу студент катары сүрөтү 

орун алгандыгы. Албетте аталган инсандын өмүр 

таржымалында анын аталган окуу жайдан билим 

алгандыгы тууралуу маалыматтар учурбайт. Бол-

гону, ошол убактагы саналуу окуу жайлардын 

алдынкысы катары ага окуу жайдын жетекчилиги 

ушундай ардактуу наам ыйгарган болуусу керек.  

Алгачкы кыргыз саясий элитасынын жана 

интеллигенциясынын арасында ошол доордогу 

билимдүү инсандардын бири Эшенаалы Арабаев 

болгондугу маалым. Кыргыз агартуучуларынын 

ичинен жадиддик көз караштагы агартуучууларынын 

өкүлү катары саналат. Белгилүү тарыхчы 

Т.Абдрахманов «Кыргыз жергесинде Эшенаалы 

Арабаев – жадиддик билим берүүнү жана жадидизм 

идеяларын кыргыз жергесинде тараткандардын 

алгачкыларынын бири болгон?,» [5, 10-б.] - деп 

белгилеген. Башкалардан айырмаланып ал диний 

жогорку билим алган. Агартуучунун өмүр баяны 

тууралуу маалыматтарда анын 1900-жылы 

жергиликтүү мектепти аяктаган соң он жылга жакын 

кыргыз айыл-кыштактарында мугалим болуп эмгек-

тенгендиги, 1910-жылы Орусиянын Оренбург шаа-

рындагы «Кусания» медресесинде окугандыгы, 

андан соң Уфа шаарындагы «Галия» медресесинде 

эки жыл билим алгандыгы айтылат. Анын диний 

жогорку билимге ээ болуусу кийинки тагдырына да 

таасир эткен. Жогору да белгиленген «Отузчулардык 

каты» боюнча териштирүү ишинде ага «мурдагы 

молдо ар дайым батрактардын өкүлдөрүнө каршы 

турган топтор менен ырааттуу иш алып барат, ар 

дайым бай-манаптык элементтер менен байланышта, 

партрепрессияга кабылган», - деп мүнөздөмө 

берилген. Белгилей кетсек аталган катка анын 

Илимий коммиссиянын башчысы катарында он 

экинчи болуп кол койгондугу маалым. 

Баштапкы билимди мусулмандык мектептен ал-

ган агартуучулардын бири Касым Тыныстанов бол-

гон. Ал диний мектепте үч жыл арабча тамга 

тааныган соң окуусун Сазановка айылындагы 

башталгыч мектепте, Каракол шаарындагы 

жергиликтүү орус мектебинде уланткан. Жусуп 

сыяктуу эле ал да 1916-жылы эл менен кошо ата-

энеси менен Кытайга качып барып, кайра келген. 

Кыргыз жергесине келгенден кийин болочоктогу 

профессор К.Тыныстанов Ташкенттеги Агартуу 

институтунун даярдоо бөлүмүндө окууга кабыл 

алынган. Аталган окуу жай 1920-жылдан баштап 

улуттук илимий интеллигенциянын калыптанышын-

да чоң роль ойногон. Иш жүзүндө анда окугандар гу-

манитардык илимдердин келечектеги белгилүү өкүл-

дөрү эле. Мындан улам кыргыз интеллигенциясынын 

алгачкы өкүлдөрүтилчи, адабиятчы жана 

тарыхчылар болушкандыгын, ага салыштырмалуу 

техникалык багыттагы интеллигенция кийинчерээк 

калыптангандыгын белгилөөгө болот. 1924-жылдан 

тартып Түркстан Республикасынын Эл агартуу 

комиссариатынын алдында тарых, этнография, ада-

бият, басмакана иштери жана илимий-изилдөө иште-

рин координациялоочу Кара-Кыргыз илимий-

усулдук комиссиясынын ишмердүүлүгүн баштоосу 

алардын ишмердүүлүгү болгон. Кийин аталган уюм 

Илимий комиссия, андан соң Академиялык борбор 

болуп аталган. Анын башынада уюштуруучу жана 

жетекчи катарында Э. Арабаев, К. Тыныстанов, К. 

Юдахин, Б.Данияров сыяктуу билимдүү инсандар 

турган. Касым Тыныстанов чакыруусу менен кыргыз 

жергесине белгилүү чыгыш таануучу В.В. Бартольд, 

тилчи-окумуштуу, профессор Е.Д. Поливанов, 

чыгаан этнограф С.М. Абрамзон, мурас жыйноочу, 

А.В. Затаевичтер келишип, изилдөө иштерин 

жүргүзүшкөн. Мындай аракети менен Касым 

Тыныстанов В.В. Бартольддун «Кыргыздар» 

тарыхый очеркинин жаралышына себепчи 

болгондугун белгилөөгө болот. Учурда аталган эмгек 

«Кыргыз жана Кыргызстан тарыхы боюнча тандалма 

эмгектер»[6] деген аталышта жарык көргөн.  

Илимий комиссияда иштеген үзөнгүлөш үч ин-

сандын бирин кыргыз элинин алгачкы педагогдору-

нун бири Базаркул Данияров толуктаган. Ал өз кезе-

гинде Кыргызстандын түштүгүндөгү педагогикалык 

курстардын уюштуруучуларынын бири болгон. Кий-

инчерээк педтехникумда кыргыз жаштарына билим 

берген, андан соң Кыргыз Агартуу институнун 

директору болуп иштеген. Б.Данияров он жети жа-

шында Чоң-Кеминдеги Шабдандын медресесинде 

окуп, андан соң Токмоктогу орус-татар мектебинен 

билим алган. 1918-жылы Алма-Атадагы мугалимдер 

курсунда окуусун аяктап, Ташкенттеги Кыргыз-

Казак Агартуу институтунда билимин уланткан. 

1923-жылы элдик мугалим наамы менен аяктаган. 

Аталган наам «кызыл мугалим» наамына тете болгон 

[7, 14-б.]. Бул тууралуу ал өзүнүн жазган өмүр-

баянында «1919-жылы октябрда мен Ташкентке 

келдим, Казак-Кыргыз институтуна тапшырдым. 

1923-жылдын декабрында окууну аяктап, кызыл 

мугалим наамын алдым. Окууну бүтөөрүм менен 

жаныбыздагы «Тажрыйба» мектебинде мугалим 

болуп иштеп баштадым,» [7, 15-б.] - деп жазган. 

Андан соң өз ишмердүүлүгүн 1923-жылы педагоги-

калык курстарда мугалим катары улантып, бул ба-

гытта уюштуручулук-падагогикалык ишмердүүлүк 

менен алектенген. 1924-1925-жылдары Жалал-Абад 

жана Ош шаарларында мугалимдерди жана айыл 

чарба кызматкерлерин даярдоо курстарын 

уюштурган. Ошондой эле ал Кыргызстандагы 

биринчи илим изилдөөчүлүк мекеме Кара-кыргыз 

Илимий комиссиясында окумуштуу катчылыкты да 

аркалаган. Ал бул кызматка белгилүү окумуштуу 

П.К. Юдахиндин ордуна келген. Бул жерде ал жерде 

Э.Арабаев К.Тыныстановдор менен иштешип, 

аталган агартуучулар менен биргеликте 

Сагымбайдын варианты боюнча «Манас» эпосун 

жазууну ишке ашырышкан. Ошондой эле Молдо 

Кылычтын тамсилдерине, К.Тыныстановдун ырлар 

жыйнагына баш сөз жазган. Касым Тыныстановдун 

аталган жыйнагынын көлөмү 3 басма табакты түзүп, 

10 000 нускада Москвадагы СССР басмаканасынан 

араб графикасында чыгарылган. Б.Данияров 1926-

жылы Бакуда өткөн түркологиялык конференциянын 

катышуучусу жана латын графикасын кийрүүнүн 

жактоочусу болгон. 1932-жылы Ташкентте кызыл 

профессорлорду даярдоо институтунда угуучу, 1933-

1935-жылдар аралыгында Агартуу эл комиссария-

тында кызматкер жана убактылуу наркомдун мил-

детин аткарган. 1935-1936-жылдардагы «тазалоо» 

учурунда Ош пахтачылык техникумуна жөнөтүлгөн. 

1937-жылы Социал-туран партиясынын мүчөсү 

деген жалган жалаа менен сот жообуна тартылып, он 

жылга камалган. Абактын азап тозогуна кабылган 

Базаркул Данияров 1942-жылы СССрдин ИИМнын 

Свердлов областындагы колониясынын Ивдель «Н» 

лагеринде каза болгон. Ошентип алагчкы кыргыз 

мугалиминин тагдыры анын замандаштары 

К.Тыныстанов, Э.Арабаевден бир аз айырмаланганы 

менен репрессиянын капшабына кабылып, кайгылуу 

аяктаган. Тоталитардык режимдин катаал 

шарттарында керт баштарын канжыгагага байлашып, 

кара жанын карч уруп иштеген бул инсандар 

калабалуу сталиндик репрессия учурунда отуздан 

ооп, кырктын кырына араң келген курактарында 

жазыксыз курмандыктарына айланышкан. Алардын 

тагдырында, өмүр жолдорунда жана 

ишмердүүлүктөрүндө окшоштуктар орун алган-

дыгын байкоого болот. Биринчиден, алар мамлекетти 

башкаруу жаатында атайын билим алышпаган болсо 

да дээринде зээндүү, ар тараптуу жөндөмдөргө ээ 

кыргыз элинин чыгаан уулдарынан болушкан. Алар-

дын аракети менен түптөлгөн элбиздин советтик үл-

гүдөгү мамлекеттүүлүгү мындан отуз жыл мурда 

жыл мурда ээ болгон күнкорсуздуктун алгачкы када-

мы болгон десек жаңылышпайбыз. Экинчиден, кыр-

гыз улуттук советтик мамлекетинин түптөөчүлөрүн 

негизинен өз кезегинин агартуучулары, кыргыз 

интеллигенциясынын алгачкы карлыгычтары ката-

рында баалоого болот. Алар мамлекеттик курулуш-

тун баардык чөйрөлөрүнөөз салымдарын кошууга 

тартылышкан, тактап айтканда кайсы бир чөйрөгө 

гана адистешпестен универсал кадрлар болгондугун 

тарых күбөлөндүрүп турат. Анткени, шарт, кырдаал 

алардан ошондой болууну талап кылган.Үчүнчүдөн 

алар совет мамлекетинин идеологиясына чындап бе-

рилишкен жана аны бекемдөөгө салым кошушкан. 

Мындан улам уул кыздарынын ысымдарын да ошол 

доордогу жаңыланууларга шайкеш Ленина, 

Өзгөрүш, Бирлик, Теңдик,Эркин, Эркингүл, Рева, 

Люция ж.б. деп коюшкан. Төртүнчүдөн, аталган 

инсандардын белгисиз бейнелерин ачууда, эң ириде 

алардын партиялуулугун калыбына келтирип, 

реаблитациялоодо Ленина Абдрахманова, Лариса 

Исакеева, Рафа Айдарбекова, Кутпа Орузбаева 

сыяктуу урпактары салым кошкондуктарын айтпай 

кетүүгө болбойт. 

